
Analisis tekstual hadis Rasulullah SAW masih tidak meliputi seluruh aspek
kepemimpinan baginda. Kajian kritis wacana kepemimpinan dalam rumah tangga
baginda perlu sebagai model masyarakat. Konflik timbul dalam rumah tangga akibat

kurang persefahaman antara pasangan. Permasalahan ini perlu kembali kepada
rujukan agama yang telah dipraktis oleh baginda Rasulullah SAW sebagai model
qiwiimah rumah tangga. Praktis kepemimpinan baginda terangkum dalam bentuk
wacana hadis terutamanya hadis yang diriwayatkan oleh Aisyah r.a .. OIeh itu, kajian
ini bertujuan untuk mengenaI pasti ciri-ciri bahasa kepemimpinan rumah tangga
baginda dan amalan wacana dalam periwayatan hadis. Data dikumpuI daripada
sebelas buah hadis mengenai peristiwa-peristiwa utama yang berlaku dalam rumah

tangga baginda yang diambil daripada kitab hadis Sahih Al-Bukhariy. Analisis
dibuat menggunakan pendekatan Model Tiga Dimensi Fairclough (1995) dalam
analisis wacana kritis yang menganggap bahasa adalah satu bentuk praktis sosial.
Analisis meliputi tiga dimensi iaitu dimensi tekstual yang memerihal ciri-ciri

kepemimpinan, dimensi amalan wacana yang menghuraikan penghasilan dan

penyebaran wacana, dan dimensi praktis sosiobudaya yang menjelaskan praktis
bahasa. HasiI analisis tekstuaI menemukan unsur leksikal makna kata kepemimpinan
dan leksikaI metafora, serta nahu transitiviti berbentuk proses kognisi dan aksi, serta
pelbagai modus penyataan dan performatif. Manakala dimensi amalan wacana

menemukan teknik intertekstualiti metawacana dan representasi, selain
interdiskursiviti genre naratif, deskriptif, ekspresif and interaksi. Dimensi praktis
sosiobudaya menjelaskan hubungan antara wacana dan praktis bahasa kepemimpinan
rumah tangga Rasulullah SAW. Kajian merumuskan wujudnya kepelbagaian praktis
bahasa kepemimpinan berdasarkan konteks iaitu praktis bahasa perundingan, bahasa
tegas, bahasa izin, bahasa bukan verbal, bahasa kiasan, bahasa ekspresif serta bahasa

nafi dan keterangan. Kajian ini menghasilkan model Praktis Bahasa Kepemimpinan
Rumah Tangga Rasulullah (PBKRR) yang menonjolkan identiti sosial qiwsmah
bertoleransi dalam rumah tangga. Model PBKRR ini perlu diketengahkan sebagai
alternatif kepada masyarakat untuk membina institusi rumah tangga yang lebih

mantap.

The textual analysis of the hadith of Rasulullah (PBUH) still does not cover all

aspects of his leadership language. Critical analysis of leadership discourses in his

marriage is needed as model of society. Conflicts arise in a marriage due to lack of

understanding between spouses. This problem needs to be referred to religious guide
that has been practiced by the Prophet Muhammad (PBUH) as the model of the
household leadership. His leadership practices are summarised in the form of hadith
discourse especially from the hadith narrated by Aisyah r.a. This analysis is needed
to identify the characteristics of the leadership language of the prophet and discourse

practices in hadith narration. The data were compiled from eleven hadiths of major
events occurring in his family taken from Sahlh Al-Bukhariy. The analysis was made
using the Fairclough's Three Dimensional Model (1995) approach in the critical
discourse analysis which views language as a form of social practice. The three
dimensional analysis consists of the textual dimension which describes the language
characteristics of leadership, discursive practice dimension which interprets the

production and distribution of discourse, and sociocultural practice dimension that

explains the social practice. The analysis of textual dimension has found lexical
elements of the word meaning of leadership and metaphorical lexical, and the

grammatical transitivity of cognition and behavioral processes of leadership, besides
various modes of declaratives and performatives. While the discursive practice
dimension finds intertextuality techniques of metadiscourse and representation,
besides interdiscursivity of genres (narrative, descriptive, expressive and interaction).
Dimension of sociocultural practice explains relationship between discourse and
social process of leadership language in marriage. The findings of these three
dimensions show the diversity of contextual leadership practices in language, which
is the practice of negotional language, assertive language, request language, non
verbal language, figurative language, expressive language and negation and
declarative language. This study produces a Model of Practices of the Leadership
Language of the Prophet's Marriage (PBKRR) which highlighted the social identity
of tolerance leadership in household. The PBKRR model should be presented as an

alternative to the community to build a stronger domestic institution.

BABI

PENDAHULUAN

1.1 Pengenalan

Bab Pendahuluan ini akan membentangkan latar belakang kajian yang berasaskan
perbincangan mengenai bahasa kepemimpinan dalam rumah tangga Rasulullah SAW
dalam periwayatan'A'isyah r.a.. Kemudian, diikuti dengan penyataan masalah,
objektif dan persoalan kajian. Seterusnya menjelaskan kepentingan kajian dan
batasannya. Definisi operasional diberikan untuk memudahkan pemahaman konsep
yang berhubung dengan tumpuan utama kajian ini.

1.2 Latar Belakang

Bahasa merupakan representasi pemikiran yang menjadi medium penyampaian
mesej dalam hubungan interaksi yang berlaku (Fairclough, 1995). Dalam konteks
kepemimpinan, bahasa merupakan platform signifikan dalam usaha menyebarkan
misi dan agenda yang berkaitan pentadbiran dan pengurusan dari sudut rohani dan
fizikal. Bahasa yang digunakan daJam wadah kepemirnpinan perlu jelas dalarn

mengubah tingkah laku serta sis tern tadbir urus. Pernirnpin perlu mernanfaatkan kata
dan bicara demi mewujudkan perubahan dalarn organisasi, masyarakat dan negara
khususnya. Dalam erti kata yang telus, bahasa dalam konteks kepemimpinan
berperanan membawa risalah, misi dan tujuan tertentu untuk suatu tempoh yang
berpanjangan menyebarkan risalah Allah SWT. Usaha ini dianggap sebagai dakwah
untuk mengembangkan agama Islam dengan rnenjadikan hadis dan al-Quran sebagai
inti pati penting dalam rnenyarnpaikan risalah Allah SWT.

1.2.1 Bahasa sebagai Alat Perhubungan

Dalam ilmu linguistik, bahasa ialah sistem tanda bunyi yang disepakati untuk
kegunaan anggota kelornpok rnasyarakat tertentu dalam bekerjasama, berkornunikasi
dan mengidentifikasi diri (Kridalaksana, 2007). Oleh itu antara fungsi utama bahasa
ialah untuk berkomunikasi (Abdullah Hassan dan Ainon Mohd., 1997). Walau

bagaimanapun, menurut Keraf (2004), bahasa bukanlah satu-satunya alat

berkomunikasi kerana komunikasi juga boleh terbentuk melalui isyarat tubuh atau

melalui cara lain yang telah disepakati. Bahasa menjadi alat komunikasi yang paling
efektif dalam kehidupan seharian, sarna ada melalui bahasa lisan atau tulisan.

Melalui bahasa, informasi diterima yang mempengaruhi hidup setiap manusia.

Bahasa dimanfaatkan oleh manusia untuk berbagai fungsi seperti menyampaikan
pesan atau maksud pembicara, mengemukakan pendapat, mengekspresikan perasaan,

berdakwah, bersosial dan sebagainya selain menjadi saluran untuk menghasilkan
kerjasama.



Sumber rujukan utama umat Islam, iaitu al-Quran diwarisi melalui bahasa yang

bertahan dari generasi ke generasi, memindahkan komunikasi Allah SWT dengan
hamba-Nya melalui perantaraan Rasulullah SAW merentasi sempadan masa dan

tempat. Pengurniaan dan pendidikan bahasa adalah anugerah Allah SWT

sebagaimana firman-Nya dalam surah al-Rahman (55:4) bermaksud' 'Dia

mengajarkan kepada manusia al-bayan (kemampuan untuk menjelaskan),. Oleh

kerana itulah bahasa dan pendidikan bahasa amat penting untuk pembinaan tamadun

dan masyarakat hadhari. (Awang Sariyan, 2009). Walaupun bahasa mempunyai
sistem yang kompleks, tetapi boleh dianalisis secara sistematik untuk merungkai
makna, terutamanya daripada petunjuk al-Quran dan sunah Rasulullah SAW sebagai
pemimpin umat seluruhnya.

1.2.2 Kepemimpinan dalam Praktis Sosial

Kepemimpinan adalah satu bentuk praktis sosial yang sangat penting dalam

masyarakat. Meialui kepemimpinan yang baik akan membawa masyarakat ke arah

kejayaan sesebuah organisasi, institusi atau negara. Kepemimpinan bukan hanya
tertentu bagi organisasi atau badan tertentu, bahkan setiap manusia juga periu
memimpin diri sendiri, rumah tangga dan keluarga. Gambaran proses kepemimpinan
ini terdapat dalam sabda Rasulullah SAW ini yang diriwayatkan oIeh Ibnu 'Umar r.a.

dalam Sahih Al-Bukhariy bermaksud:

"Kalian adalah pemimpin, yang akan dimintai pertanggungjawaban.
Penguasa adalah pemimpin, dan akan dimintai pertanggungjawaban
atasnya. Suami adalah pemimpin keluarganya, dan isteri adalah

pemimpin di rumah suaminya dan anaknya, maka kalian semua adalah

pemimpin dan akan dimintai pertanggungjawaban atas

kepemimpinannya. Pelayan adalah pemimpin dalam mengelola harta

tuannya, dan akan dimintai pertanggungjawaban tentang
kepemimpinannya. Oleh kerana itu, kalian sebagai pemimpin akan
dimintai pertanggungjawaban atas kepemimpinannya". (SB. No.5200)

Kepimpinan ialah suatu tingkah laku yang amat dinamik sifatnya (Abdullah &

Ainon, 2003). Justeru, sukar untuk didefinisikan sebagaimana yang diakui oleh
Foster & Lepard (2003) kerana ia berbeza dan muncul mengikut kepelbagaian
peranan yang dimainkan oIeh manusia dan sentiasa berkembang. Namun elemen

asasnya terdiri daripada pengaruh, pengikut, tujuan bersama, perubahan,
tanggungjawab dan integriti individu serta niat (intention) (Daft, 2015). Oleh itu,
kepimpinan merupakan satu sistem tadbir urus yang dapat mengubah masyarakat ke
arah dimensi organisasi dan praktis sosial yang lebih tersusun. Manakaia kepimpinan
dalam rumpun Melayu membawa erti yang lebih mendalam daripada memimpin
(lead), kerana ia melibatkan hubungan yang lebih akrab antara pemimpin dan
rakyat (Shaharir Mohamad Zain, 2010)

Dal� kon!eks kepemimpinan Islam, konsep kepemimpinan seperti khilstsh,
imamah, ulu el-smri, atau rs'in digagaskan kepada ketua atau pemimpin. Gagasan ini
mengimplementasikan peranan pemimpin sebagai ketua negara Islam yang perlu

memiliki kriteria-kriteria kepemimpinan yang telus dalam mentadbir negara dan
masyarakat Islam khususnya. Kriteria ini menjadikan mereka layak untuk ditaati
sebagaimana perintah Allah SWT dalam Al-Nisa' (4:59). Para pemimpin yang
dilantik selepas Rasulullah SAW adalah khalifah, 'iilii al-' amr dan imam yang
bertanggungjawab meneruskan misi Rasulullah SAW menegakkan Islam di muka
bumi.

Kajian tentang kepemimpinan lebih berfokus kepada ciri-ciri pemimpin, teori dan
model kepemimpinan, manakala dari sudut bahasa, ciri efektif bahasa pemimpin
banyak disenaraikan, lebih-lebih lagi tentang Rasulullah SAW. Namun, kajian
tentang praktis kepemimpinan atau bagaimana mesej diterima oleh pengikut perlu
dicungkil daripada biografi atau riwayat dan sejarah yang diceritakan oleh pengikut
yang sezaman dan mengalaminya. Hadis merupakan wacana telus yang menjadi
medium perantaraan dalam mengamati kepemimpinan Rasullullah SAW. Keunikan
kepemimpinan menurut Islam berbanding dengan teori kepemimpinan yang
dikeluarkan oleh pihak Barat atau mana-mana selain Islam ialah, sumber rujukan
naqli yang diintegrasikan bersama dengan kefahaman aqli adalah teras kepada
pembentukan nilai kepemimpinan yang berkualiti di sisi Islam (Redwan Yasin,
Sayuti Ab. Ghani & Burhanuddin Jalal, 2014). Sumber rujukan naqli dan aqIi itu
dapat ditelusuri menerusi hadis dan tindak-tanduk baginda yang terpamer dalam

setiap dakwah baginda. Peranan hadis amat penting dalam usaha kita mengamati
wacana kepemimpinan Rasullulah SAW dan saluran ini dalam perspektif bidang
wacana ditakrifkan sebagai anal isis wacana.

Hadis sebagai wacana membawa mesej penting untuk diteladani dan sentiasa

menjadi bahan kajian para ulama pada setiap zaman dan tidak pemah kering daripada
hikrnah yang boleh diambil daripadanya. Pelbagai teori, metode dan kesimpulan juga
diambil dari pelbagai sudut. Model kepemimpinan Rasulullah SAW yang terkandung
dalam hadis-hadis yang dikumpulkan ini membentuk khazanah wacana yang perlu
diterokai dari sudut bahasa dan konteksnya untuk diteladani oleh umat dari generasi
ke generasi khususnya Rasulullah SAW sebagai seorang pemimpin dalam segenap
sudut.

Perkembangan analisis wacana yang mengkaji bahasa dari sudut penggunaan sesuai

untuk dimanfaatkan untuk melihat penggunaan bahasa dalam konteks sosial

khususnya interaksi manusia. Interaksi kepemimpinan Rasulullah SAW sebagai
ketua keluarga bersama keluarga baginda terkandung dalam periwayatan hadis

keluarga baginda SAW, terutamanya Sayyidatina 'A'isyah r.a. (seterusnya akan

dieja Aisyah, tanpa transliterasi) yang merupakan antara perawi terbanyak hadis.

Wacana hadis yang mengandungi praktis sosial yang tumpat boleh dikaji dari sudut
Analisis Wacana Kritis (AWK) yang menggabungkan antara kajian linguistik dan

praktis sosial masyarakat. Dengan menumpukan analisis ciri-ciri bahasa dan sifat

wacana menerusi medium ilmu yang kritis, proses sosial kepemimpinan Rasullullah
SAW dapat diamati dengan telus. Analisis Wacana Kritis Model Tiga Dimensi

(MTDF) yang diperkenalkan oleh Fairclough sejak tahun 1989 memerihal bahasa

secara telus untuk mencungkil praktis sosial yang terdapat dalam wacana.

1.2.3 Kepemimpinan Teladan melalui Praktis Bahasa Rasulullah SAW

Rasulullah SAW sebagai utusan Allah SWT adalah pemimpin umat hingga ke akhir

zaman yang membawa risalah Islam melalui kalam Allah SWT untuk panduan
kehidupan. Justeru kata-kata baginda, gerak laku, perakuan bahkan seluruh

kehidupan baginda adalah teladan. Menurut Rusydi Ramli al-Jauhari (2012),
baginda sebagai pemimpin digambarkan menerima pandangan orang bawahan,
mengamalkan syura, membahagikan kuasa dan memberi peluang kepada para
sahabat menerajui kepemimpinan dalam peperangan ataupun sebagai pengganti
ketika baginda keluar berperang. Sifat baginda tegas dan pemaaf dalam menjalankan
hukuman. Selain itu, baginda juga dibekalkan dengan keistimewaan kata-kata atau

dikenali sebagai bsysn nabawly yang juga merupakan wahyu ilahi dalam bentuk
kata-kata manusia.

Hubungan antara bahasa dan kepemimpinan sangat erat dan lengkap melengkapi.
Pemimpin memerlukan bahasa untuk mengawal khalayak, memberi arahan atau

larangan, membuat pertimbangan dan juga kesepakatan, melaksanakan misi dan visi
(Luntz, 2007). Pemimpin boleh menunjukkan kuasa dan mengubah dunia melalui
kata-kata. Kuasa bahasa melalui kata-kata yang dipilih untuk berkomunikasi dengan
pasangan dan keluarga memberi impak yang hebat untuk menaikkan ataupun
menjatuhkan semangat mereka (Maxwell, 2011). Melalui kuasa bahasa, sesuatu

tanggungjawab dapat diurus dan dilaksanakan. Selain itu, fungsi bahasa juga
menerangkan tentang kepemimpinan yang membawa kepada persefahaman dan

hubungan yang erat antara pemimpin dan orang yang dipimpin. Oleh itu, kajian ini

bertujuan merungkai praktis bahasa kepemimpinan baginda yang menjadi teladan
dalam skop rumah tangga yang mengamalkan qiwsmsh.

1.2.4 Kepemimpinan Rumah Tangga dan Qiwimab

Sebuah rumah tangga memerlukan kualiti kepemimpinan yang baik. Pemimpin yang
bertanggungjawab harus ada sebagai pengurus bahtera kehidupan berumah tangga
dengan tujuan ketaatan kepada Allah, tidak menyalahgunakan kekuasaan serta

menggunakannya untuk bermusyawarah antara suami dan isteri dalam hal sekecil
kecil menyisihkan bayi dari susuan (al-Qaradawl, 2009). Dalam konteks ini, Islam
telah memberi garis panduan tersebut melalui al-Quran dan sunah. Dalam surah al
Nisa' (4:34), Allah SWT telah memberikan bebanan qiwsmsh kepada seorang suami.
Qiwiimab atau kepemimpinan diambil daripada perkataan qswwsm yang disebut
oleh Allah SWT di dalam firman-Nya:

Al-Nisa' 4:34

Maksudnya: "Kaum laki-laki itu adalah pemimpin bagi kaum perempuan,
oleh kerana Allah telah melebihkan sebahagian mereka (laki-laki) atas

sebahagian yang lain (perempuan), dan kerana mereka (laki-Iaki) telah
menafkahkan sebahagian dari harta mereka ..

"

Ayat yang diturunkan ini telah menerangkan hubungan antara lelaki dan wanita
dalam rumah tangga iaitu dalam skop kepimpinan kekeluargaan. (Kuhiis, 2007).
Kalimah qswwsm ialah dalam bentuk �lghah mubilaghah atau hiperbola bermaksud
orang yang sangat dipertanggugjawabkan untuk menjalankan suatu urusan. Konsep
qawwim ini ditafsir secara khusus oleh Ibn Kathlr (1996) bahawa lelaki sebagai
seorang ketua dan orang besar. Begitu juga ditemui definisi yang sama menerusi
beberapa kitab tafsir lain, iaitu diberikan kuasa sebagaimana raja ke atas rakyatnya,
menyuruh, melarang dan mengenakan tindakan atau mendisiplinkan kaum wanita

sekiranya mereka melakukan kesalahan. Namun definisi yang disepakati oleh ulama
tafsir ialah hak lelaki sebagai pemegang qiwimah. (Kuhiis, 2007).

Tanggungjawab dan kuasa memimpin ini memberikan kelebihan kepada lelaki

sebagai ketua keluarga (Qutb, 1971) (Al-Zuhayliy.Ivc l ). Kelebihan yang diberikan
oleh Allah SWT berupa ciri fizikal, untuk dipertanggungjawabkan menyedia
perbe1anjaan seharian terhadap wanita serta melindungi mereka dengan menyediakan
tempat tinggal yang baik. Di samping menjaga kaum wan ita, kaum lelaki juga
melindungi mereka daripada ancaman-ancaman yang menuntut mereka untuk pergi
berjuang untuk mempertahankan keluarga dan negara. Mereka juga diberi tugasan
untuk berkhutbah, beriktikaf, azan dan sebagainya. Menurut al-Barudi (2007,
ms.428), "Ayat qiwimah ini sebagai pengaturan institusi rumah tangga dan

menjelaskan kepakaran setiap anggotanya secara struktural. Tugas kepemimpinan
diberikan kepada suami untuk menjaga institusi daripada kehancuran dan
memberikan peraturan yangjelas dan teratur."

Kepemimpinan rumah tangga merupakan satu bentuk kepemimpinan yang sedikit
berbeza daripada makna amnya. Hal ini demikian kerana kepemimpinan khususnya
daripada seorang pemerintah memberi arahan dan larangan, berusaha mempengaruhi
orang bawahan dalam melaksanakan perintah, serta mempunyai autoriti sepenuhnya
sebagai pembuat keputusan dan penentu perjalanan dan kejayaan organisasi ke arah

yang dikehendaki bersama. Namun, kepemimpinan dalam rumah tangga berhubung
kait dengan peranan yang dimainkan oleh suami dan isteri yang berlainan dari segi
fisiologi dan saling lengkap-melengkapi. Perbezaan peranan ini menuntut

pengendalian yang berbeza dari sudut pelaksanaannya. Ukuran kejayaannya ialah
keharmonian dan kebahagiaan. Rumah tangga yang baik mampu mengukuhkan kasih

sayang, mengatasi konflik dengan berkesan dan bergerak ke arah matlamat yang
sarna, iaitu kebahagiaan dunia dan akhirat (al-Bayaniiniy, 1988).

Kepemimpinan ini menuntut ketaatan isteri pada perkara yang Allah SWT

perintahkan dalam mentaatinya. Antara bidang kekuasaan yang ditetapkan oleh

syarak ialah hak talak yang dimiliki oleh kaum lelaki. Kaum lelaki sebagai ketua
keluarga juga perlu melindungi ahli keluarganya daripada api neraka dengan cara

menasihati isteri yang berkelakuan tidak wajar dengan cara berhikmah, iaitu

mengawal perasaannya daripada terjerumus di luar tabiat kemanusiaan, tabah serta

sabar dengan kerenah serta tidak menghinanya (Johaibi Juhan & Mohd. Azmir

Maideen, 2013). Suami juga dituntut memaafkan kesilapan isteri dan melupakannya.
Di samping itu, isteri juga perlu menuruti kehendak suami di tempat tidur dan keluar
dari rumahnya dengan izinnya (Kuhiis, 2007). Selain dari bidang tersebut, suami dan
isteri mempunyai hak yang sarna sebagaimana ditegaskan dalam firman Allah SWT

dalam surah al-Baqarah (2:228) bermaksud: "Dan mereka (para perempuan)
mempunyai hak seimbang dengan kewajibannya menurut cara yang makruf'.

Oleh itu, qiwiimah yang diberikan ialah kerana kelebihan anugerah Allah SWT

berdasarkan potensi, peranan, tabiat semulajadi, tanggungjawab, ihsan, timbang rasa,

mawaddah dan rahmat Ilahi, bukannya berdasarkan kuasa, ketinggian darjat atau
kerana kedudukan lelaki yang istimewa berbanding wanita (Redwan bin Yasin,
Sayuti Ab. Ghani & Burhanuddin bin Jalal, 2014). Kuasa yang diberikanjuga bukan
menjadikannya sebagai suatu keperluan sebagaimana yang diamalkan oleh firaun

(Ibrahim, 2015). Ia juga bukan sistem patriarki yang diamalkan di Barat dan

mendapat tentangan oleh pihak feminisme kerana melibatkan peranan pemimpin
dalam sesebuah hubungan sosial yang mengawal tingkah laku seseorang serta

memberikan kedudukan superior kepada peranan golongan lelaki (Zaireeni Azmi,
2001) (Fatimah Abdullah, 1983). Hal ini menyebabkan timbulnya jurang antara

pemimpin dengan orang bawahan serta membezakan darjat manusia. (Redwan et aI,
2014) di samping mencetuskan pergelutan sosial ditunjangi kepentingan kelas atau

kumpulan. Sebaliknya, hubungan kuasa dalam konteks kepimpinan Islam

mewujudkan kemanfaatan dan ditunjangi oleh tanggungjawab dan ketaqwaan. (Sahri
Md. Salleh, 2013)

Aspek kepemimpinan ini bukannya sebagai kata kunci untuk membenarkan sifat
diktator dan tindakan ganas terhadap golongan wanita, bahkan menjadi wadah
kekuatan jiwa, akal dan kejatian anggota yang memiliki sifat keperwiraan, tidak

gelojoh, tenang dan sabar. Sifat kejatian ini merupakan kelebihan yang diberikan

kepada kaum lelaki khususnya dalam usaha menanggung tugas besar yang bakal

dipersoal di hari akhirat sebagai pemimpin kepada isteri dan anak-anak. Manakala
tabiat wanita yang kaya dengan perasaan, sifat kasih lagi mengasihani, cepat
bertindak balas, menanggung kehamilan, menyusu, mendidik dan membesarkan
anak-anak menjadi penyulam dan pemanis dalam tadbir urus organisasi keluarga
(Kuhiis, 2007). Sifat-sifat ini mengimplementasikan wanita sebagai insan yang perlu
disayangi, dipimpin dan dibantu. Allah SWT menyifatkan perempuan yang taat

kepada suami ialah perempuan yang solehah, iaitu yang taat kepada Allah (qinila/:)
lagi memelihara diri (iJiifi:riil) ketika suaminya tidak ada, oleh kerana Allah telah
memelihara (mereka) (aI-Nisi!.' 4:34).

Penjelasan mengenai qiwiimah ini perlu dilihat secara cermat dari sudut
pelaksanaannya oleh Rasulullah SAW sendiri dan bukannya daripada acuan adat dan
tradisi masyarakat yang telah berubah nilai sosialnya dan terpesong dari ajaran
sebenar. Huraian mengenai ayat qiwiimah yang diterjemahkan oleh Rasulullah SAW
dalam kehidupan baginda boleh merungkai cara kepemimpinan Rasulullah SAW
bersama keluarga baginda. Hal ini dapat diamati menerusi praktis sosial dalam
rumah tangga baginda. Antaranya melalui interaksi dan riwayat kaum keluarga
terdekat baginda seperti para isteri baginda iaitu para ummahiit sl-mu'minln. Hadis

dalam rumah tangga Nabi SAWada diriwayatkan oleh Sayyidatina Aisyah La. selain
dari ummu sl-mu'minin serta para sahabat yang lain. Kajian terhadap Rasullulah
SAW dapat digali daripada hadis-hadis perawi yang penuh dengan praktis sosial
(Abu 'Awdah, 1991). Dalarn erti kata lain, peranan kepemimpinan dalam rumah
tangga Rasullulah SAW dapat dijelmakan menerusi analisis kritis terhadap
sumbangan perawi hadis yang menjadi medium autentik dalam usaha meneliti
bahasa kepemimpinan dan teladan praktis qiwsmsh daripada Rasulullah SAW.

1.3 Permasalahan Kajian

Bahasa kepemimpinan memainkan peranan penting untuk menjalin hubungan yang
harmoni sesama anggota masyarakat dan menyatupadukan ahli ke arah kebaikan
bersama. Kajian tekstual berkenaan kepemimpinan Rasulullah SAW masih belum

meliputi seluruh aspek kehidupan. Kajian yang menghayati aspek bahasa

kepemimpinan baginda yang berbentuk "jswsmi' sl-kalim' iaitu ringkas dan padat
mendapat perhatian ramai pengkaji bahasa seperti al-Jahiz (1990) dan al-Rafiiy
(2001). Sementara Ayyiib (2012) membuktikan bahawa baginda cekap
menyesuaikan ucapan pada kondisi dan peranan yang dimainkan oleh baginda. Di
dalam peranan tersebut, Ismail (2009) mendapati setiap ucapan dan perbuatan Nabi
SAW mengandungi ajaran bersifat universal, temporal dan lokal.

Strategi komunikasi Rasulullah SAW melalui interaksi dikaji dalam bentuk struktur
bahasa .{liwiiratau dialog pemah dibincangkan oleh Ayyiib (2012), Salim (2004), dan
Husayn (2000) yang turut menekankan kepada retorik (baliiglJalJ) dalam menghayati
keindahan bahasa. Kajian al-Munjid (U.) melihat gaya bahasa Rasulullah SAW

sebagai pemimpin umum semasa membetulkan kesalahan umat. Walau

bagaimanapun, kajian-kajian tersebut masih di peringkat tekstual. Pemahaman hadis

perlu diletakkan bersesuaian dari segi tekstual dan kontekstual dalam pelbagai situasi
secara universal atau lokal tanpa jumud yang menutup eksistensi Islam yang sesuai

pada setiap masa dan ketika (Hurin'in, 2014).

Kajian Ahmadly dan Sahrawiy (2013) dalam kalangan masyarakat Algeria
membuktikan bahawa keharmonian rumah tangga tercapai dengan mengikuti
panduan interaksi serta strategi yang dicontohkan oleh baginda Rasulullah SAW.

Namun, berikutan kurangnya pengetahuan para pemuda di negara Algeria ten tang
kaedah interaksi Rasulullah SAW dan cara Rasulullah SAW bermuamalah dengan
para isteri baginda, maka timbul pelbagai implementasi masyarakat dalam

menangani permasalahan dan krisis rumah tangga. Begitu juga usaha Ainon Mohd.

(2015) serta kumpulan pengkaji hadis psikologi dari Malaysia yang mengambil
praktis berbahasa Rasulullah SAW mengikut konteks tertentu untuk diaplikasi dalam
urusan harian. Sementara kajian Ahmed Thalal Hassan (2015) telah menganalisis
gaya komunikasi Rasulullah SAW dengan para wanita berbentuk analisis kritis dan

mendapati bahawa perbezaan komunikasi Rasulullah SAW bersama dengan tiga
golongan wanita, iaitu para ummahiit el-mu'tninin, �af:iabjyyit dan wanita

kebanyakan.

Kajian-kajian tersebut perlu dilanjutkan dengan mengkhusus kepada sudut bahasa

kepemimpinan da1am rumah tangga. Hal ini dikatakan demikian kerana, aspek ini

masih kurang diberikan perhatian. Ruang kepemimpinan sebagaimana yang

dinyatakan dalam surah al-Nisii'(4:34), memperuntukkan suami sebagai pemimpin
rumah tangga tidak boleh difahami secara literal, bahkan ia suatu proses sosial yang
memerlukan garis panduan daripada sunah kepemimpinan Rasulullah SAW. Hal ini

dapat dicungkil melalui kajian berbentuk kritis dan terperinci sebagai rujukan kepada
masyarakat. Bahasa kepemimpinan rumah tangga amat kritikal kerana rumah tangga
menjadi nadi kepada masyarakat. Walau bagaimanapun, kepemimpinan rumah

tangga pada masa kini menghadapi krisis yang membimbangkan berikutan kadar

perceraian dalam kalangan umat Islam semakin tinggi. Antara faktor yang dikenal

pasti ialah masalah komunikasi antara pasangan yang melibatkan penggunaan bahasa
kasar serta tidak dapat berkongsi pendapat dan perasaan (Mariam Abd. Majid &

Mohammad Syafiru1 Zarif Saleh Hudin, 2017).

Kisah-kisah keke1uargaan Rasulullah SAW hanya disebut secara sepintas 1alu dalam
kitab tafsir, hadis, sirah, manaqib tokoh selain buku-buku fiqah dan hak-hak wanita.
Analisis yang menye1uruh dan sistematik terhadap praktis bahasa kepemimpinan
Rasulullah SAW dalam rumah tangga sangat diperlukan oleh masyarakat
kontemporari yang banyak terpengaruh dengan budaya sosial Barat me1alui

pendedahan teknologi dan globalisasi. Praktis ini masih kekal dalam bentuk wacana,

terutamanya daripada riwayat para isteri baginda dan perlu dicungkil rnelalui

pendekatan kritis. Wa1au bagaimana pun, ana1isis hadis berbentuk kritis masih
kurang diberi perhatian (Munif Zariruddin Fikri Nordin, 2016). Begitu juga dengan
kajian kritis yang melihat konteks kepemimpinan baginda me1alui bentuk dan
struktur bahasa. Kajian bentuk dan struktur bahasa amat diperlukan kerana bahasa
merupakan sebahagian daripada proses sosia1 sehingga dapat merepresentasikan
kepemimpinan baginda.

Melalui analisis wacana secara kritis, proses sosia1 kepemimpinan Rasulullah SAW
clapat dicungkil melalui analisis tekstual dan amalan wacana perawi. Abu 'Awdah
(1991) dalam kajiannya mendapati bahawa hadis Rasulullah SAW menggunakan
tatabahasa setempat. Tatabahasa setempat ini digunakan agar dapat menggambarkan
dengan jelas hakikat kehidupan manusia secara semula jadi. Namun begitu, bahasa
kepemimpinan tidak boleh difahami secara tekstual sahaja sebagaimana yang
difahami oleh golongan feminis (Sarja, 2001), (Mohd AkiI Muhammad Ali, Mazlan
Ibrahim & Dwi SukmanilIa Sayska, 2011), (Andriyani, 2017), tetapi perlu
dihubungkan dengan sosialnya supaya dapat memberi gambaran sebenar hakikat
sosiobudaya masyarakat yang diasuh dengan cara yang betul dan pimpinan yang
benar daripada Rasulullah SAW.

Sehubungan itu, kajian tentang kepemimpinan rumah tangga perlu melihat proses
dan praktis sosial yang sebenar melalui anal isis wacana. Analisis Wacana Kritis
(AWK) sebagaimana yang diperkenalkan oleh Fairclough melalui Model Tiga
Dimensi pada mulanya pada tahun 1989 menyediakan metod bersistematik dan
bersepadu untuk mengkaji sains sosial melalui analisis contoh-contoh interaksi sosial
sebenar dengan mengambil bentuk-bentuk linguistik (Idris Arnan, 2010).

Analisis Wacana Kritis kepemimpinan rumah tangga bersumberkan teks agama
primer, iaitu al-Quran dan hadis amat diperlukan kerana mempunyai ciri
keistimewaan yang tersendiri yang boleh memuatkan pengajaran dan penyerapan
makna di dalamnya bagi membina asas keluarga yang harmoni. Dengan demikian,
kajian ini memberikan dimensi baharu dalam kefahaman terhadap praktis qiwiimah
yang perlu dijelaskan dengan bukti-bukti daripada sudut Iinguistik dan diperjelaskan
melalui fungsi bahasa.

1.4 Objektif

Objektifkajian ini ialah untuk:

1. Mengenal pasti ciri-ciri tekstuaI kepemimpinan yang terkandung dalam hadis

riwayat Aisyah r.a ..

2. Menganalisis amalan wacana perawi Aisyah r.a. dalam penghasilan dan

penyebaran tentang bahasa kepemimpinan Rasulullah SAW dalam rumah

tangga.

3. Merumuskan praktis bahasa kepemimpinan rumah tangga Rasulullah SAW
menerusi hadis riwayat Aisyah r.a.

1.5 Persoalan Kajian.

Kajian ini bertujuan untuk menjawab persoalan berikut:

1. Apakah ciri-ciri tekstual kepemimpinan yang terkandung dalam hadis yang

diriwayatkan oleh Aisyah r.a.?

2. Bagaimanakah amalan wacana Aisyah r.a. dalam penghasilan dan penyebaran
tentang bahasa kepemimpinan Rasulullah SAW dalam rumah tangga?

3. Bagaimanakah praktis bahasa kepemimpinan rumah tangga Rasulullah SAW

dapat dirumuskan menerusi hadis perawi Aisyah r.a.?

1.6 Kepentingan Kajian

Pada era kebangkitan ilmu linguistik yang dikenali sebagai linguistic epoch, wacana
memangkinkan banyak lagi kajian bahasa, bukan hanya melalui ciri linguistik,
bahkan melangkaui bacaan sosial yang terkandung di dalamnya yang boleh

diperolehi melalui Analisis Wacana Kritis (Idris, 2010). Bahasa yang baik diperlukan
untuk membina keperibadian dan jati diri Muslim dan penggunaan bahasa

kepemimpinan yang baik dalam organisasi akan menghasilkan para pengikut, orang
bawahan, pekerja, rakan-kongsi, pasangan serta anak didik yang sentiasa bermotivasi

dan inovatif sebagaimana yang telah berjaya dilakukan oleh Rasulullah SAW,
Kepemimpinan baginda dalam rumah tangga baginda yang mengandungi sembi Ian

orang wanita telah menghasilkan para ummshst mu'mialn bersama para sahabat

yang lain yang setia dan gigih menyampaikan dakwah Rasulullah setelah kewafatan

baginda.

Wacana hadis terkandung mesej agama yang disampaikan oleh Rasulullah SAW

kepada umatnya. Dengan bahasa sebagai medium penyampaian dan penyerapan

agama, bahasa dan agama saling berkaitan dan lengkap melengkapi. Oleh kerana

itulah Imam al-Ghazaliy (1980) meletakkan ilmu bahasa, tatabahasa dan segala
cabang ilmu linguistik dalam skema hierarki ilmu iaitu pengelasan ilmu yang terpuji
dan diredai, dengan menjadikannya sebagai ilmu mukadimah atau ilmu bantu untuk

mengenal isi kitab Allah dan sunah Rasulullah SAW dalam setiap aspek kehidupan
baginda. Analisis wacana kritis merupakan sumbangan bidang bahasa dan linguistik
kepada sosial dengan memberi nilai tambah dalam tarbiah masyarakat dan

mewujudkan penyatupaduan dan keharmonian dalam masyarakat. Pertalian antara

bahasa dan sosial menunjukkan bahasa sebahagian daripada kehidupan dan tidak

terasing daripadanya (Fairclough, 1995).

Kajian wacana kritis ini juga memberikan perspektifbaharu kepada kajian linguistik
Arab yang selama ini tertumpu kepada kajian dari segi struktur tatabahasa pada unit
ayat yang terbatas. Kajian tersebut penting untuk pemerolehan sesuatu bahasa dan

pengajaran bahasa. Namun dengan metodologi analisis wacana, kajian bahasa

menjadi semakin penting kerana disiplin ini bukan hanya melihat dari segi bahasa
dan fungsi bahkan melangkaui masyarakat pengguna serta saling pengaruh
mempengaruhi dengan konteks sosial. Penemuan-penemuan baharu memberi
maklumat yang dapat memperbaiki sistem sosial sedia ada di samping memberi
kesedaran terhadap fenomena bahasa (Fairclough, 1992).

Analisis bahasa kepemimpinan Rasulullah SAW juga mampu menyumbang kepada
pembudayaaan lakuan sosial yang baik untuk mewujudkan kesantunan dalam bicara,
hormat-menghormati dalam kalangan masyarakat, terutamanya dalam keluarga yang
kini dalam ambang keruntuhan akhlak anak-anak, keingkaran suami serta nusyuz
isteri, dan pelbagai lagi masalah sosial yang salah satunya berpunca dari amalan
kepemimpinan yang buruk, bahasa komunikasi serta ekspresi yang tidak mengikut
panduan agama sebagaimana yang dibuktikan oleh kajian Ahmadiy dan Sahrawly
(2013) dalam masyarakat Algeria. Di samping itu, analisis bahasa kepemimpinan
memberi nilai tambah dengan memberi konstituen maklumat kepada masyarakat
serta mentarbiah masyarakat dalam penggunaan bahasa dan kepekaan terhadap
bahasa bermula dari unit yang asas rumah tangga, seterusnya dapat mengelak
perpecahan dan kepincangan sosial.

Kualiti kepemimpinan yang terdapat dalam diri Rasulullah SAW perlu diteladani
oleh setiap pendakwah dan bakal pemimpin, bahkan setiap individu kerana setiap
diri sekurang-kurangnya merupakan pemimpin kepada diri sendiri dan keluarga.
Sebagai qudwah hssensh dalam segala aspek melalui bimbingan Ilahi, maka
wajarlah juga diambil qudwah dari sudut bahasa kepemimpinan baginda dalam unit
terkecil dan terpenting masyarakat, iaitu rumah tangga. Oleh itu, bahasa

kepemimpinan Rasulullah SAW perlu dikembangkan dan seharusnya mampu
menyaingi elemen-elemen yang dianjurkan oleh pihak Barat melalui pelbagai karya
yang ditulis oleh para sarjana bidang sosiologi, komunikasi dan juga bahasa.
Pengamatan secara berterusan perlu dilakukan kerana kelonggaran gaya
kepemimpinan sarjana Muslim dewasa ini yang masih tidak mempraktikkan identiti
kepemimpinan Rasulullah SAW (Redwan et.al, 2014). Hal ini termasuklah

mengamati bahasa kepemimpinan dalam rumah tangga baginda. Kajian anal isis
wacana agama dalam bentuk praktis kepemimpinan Rasulullah SAW amat signifikan
kepada bidang pengurusan dan kepemimpinan khususnya memberi model

kepemimpinan altruistik yang menjadi amalan Rasulullah SAW (Ismail, 2000),
dalam kajian ini dari sudut linguistik,

Di samping identiti kepemimpinan Rasulullah SAW, analisis wacana hadis
berbentuk naratif ini juga dapat menyerlahkan kewibawaan dan autoriti pewacana
yang juga pemetik hadis, iaitu Aisyah r.a .. Menurut Abu'Awdah (1991), hadis-hadis
seperti ini sarat dengan praktis sosial yang memaparkan keadaan sebenar yang
berlaku pada waktu beliau bersama Rasulullah SAW seolah-olah gambaran hidup.
Contohnya, suasana apabila berlakunya fitnah terhadap beliau, setiap detik itu
diceritakan termasuk emosi beliau serta tindakan yang dilakukan oleh Rasulullah
SAW. Praktis sosial ini bersifat diskursif dan perlu dicungkil melalui analisis bahasa
dan wacana seperti yang dilakukan dalam kajian ini. Melalui Analisis Wacana Kritis

(AWK) yang menghubungkan antara bahasa dan praktis sosial, wacana hadis dapat
memperbaharui peranannya di samping mengekalkan nilai islami sejak dari zaman
nabi hingga sekarang melalui analisis yang konsisten terhadap kandungan tersurat

dan tersirat.

Hasil kajian juga dapat menjelaskan serta memberi pencerahan terhadap sebahagian
prinsip qiwiimab yang dianjurkan oleh Islam dalam surah al-Nisa' (4:34) melalui
model Rasulullah SAW dari sudut bahasa kepemimpinan rumah tangga. Tafsiran

terhadap qiwsmeh yang memberikan kekuasaan kepada golongan lelaki tidak

semestinya bersifat mutlak sebagaimana yang disalahtafsirkan oleh golongan
tertentu, bahkan aspek ini perlu disuluh melalui aplikasi sebenar dalam realiti

kehidupan Rasulullah SAW.

1.7 Batasan Kajian

Riwayat Aisyah r.a. yang terpilih untuk kajian ini ialah sebanyak 11 buah hadis iaitu

yang menyentuh tentang kehidupan beliau bersama Rasulullah SAW, iaitu pada
tempoh sepuluh tahun terakhir hayat Rasulullah SAW. Riwayat yang menunjukkan
nilai dan ciri kepemimpinan Rasulullah SAW sebagai ketua rumah tangga ialah

berdasarkan peristiwa-peristiwa penting yang berlaku dalam rumah tangga beliau

sebagaimana yang dinukilkan oleh al-Sha'rawl (2001), iaitu peristiwa fitnah yang

dikenali sebagai hadis sl-Itk, peristiwa pemilihan (takbylr atau Ilii) pengharaman
madu ke atas rasul, tayamum, dan lain-lain sebagaimana yang dijustifikasikan dalam

Bab Tiga.

Kajian ini juga hanya mengambil hadis daripada sumber yang autentik, iaitu

daripada kitab �av.l!) Al-Bukharly (2008) sahaja, manakaIa hadis-hadis Aisyah r.a.

daripada riwayat Imam Muslim, al-Tirmldhiy, Ahmad dan lain-lain tidak dipilih
sebagai data kajian. Ini membataskan data yang terpilih kerana kebanyakan hadis

tentang rumah tangga tidak didapati daIam kitab Sahih Al-Bukhariy, bahkan banyak
yang didapati palsu yang merupakan rekaan daripada golongan Syiah untuk

memburukkan Aisyah r.a .. Manakala huraian hadis dipetik daripada kitab syarah
hadis terbesar iaitu Fath al-Bariy oIeh Ibn Hajar AI-'Asqalaniy (1986) serta

terjemahannya (2008).

Memandangkan wacana hadis meliputi pelbagai aspek, maka kepentingan kajian ini

hanyalah berkisar tentang bahasa kepemimpinan rumah tangga yang boleh dicungkil
melalui analisis bahasa dan wacana. Sementara rumah tangga yang dimaksudkan
dalam kajian ini ialah dalam skop suami dan isteri sahaja. Metodologi Analisis
Wacana Kritis berasaskan Model Tiga Dimensi Fairclough (1995) akan dijadikan
teras dalam kajian untuk mencungkil bahasa kepemimpinan rumah tangga Rasulullah
SAW. Dari sudut tekstuaI, elemen IeksikaI hanyaIah dari sudut leksikal

kepemimpinan dan metafora proses. Dari sudut anaIisis nahu wacana, tumpuan
hanya tertumpu kepada modus dan transitiviti, manakaIa dimensi amalan wacana

akan menumpu kepada penghasilan dan penyebaran wacana sahaja dengan
menganalisis intertekstualiti metawacana dan representasi, selain interdiskursiviti

genre naratif, deskriptif, ekspresif dan interaksi dalam wacana. Huraian hadis yang
dipaparkan dalam bab empat berpada dengan hanya lima buah hadis yang terpilih
kerana kekangan muka surat yang telah ditetapkan. Lima buah hadis tersebut telah

mengandungi segala praktis bahasa dalam hadis lain. Tuntasnya, dapat mewakili
sebelas hadis yang dianalisis berkaitan amaIan kepemimpinan rumah tangga
Rasulullah SAW dalam hadis riwayat Aisyah r.a ..

1.8 Definisi Operasional

Beberapa perkataan dan istilah yang digunakan dalam kajian ini memerlukan
penjelasan supaya apa yang dimaksudkan oleh pengkaji dapat difahami dengan
sebenamya. Tiga istilah utama yang digunapakai dalam kajian ini ialah Analisis
Wacana Kritis, bahasa kepemimpinan rumah tangga dan perawi.

1.8.1 Bahasa Kepemimpinan Rumah Tangga

Bahasa kepemimpinan merupakan dua perkataan yang berbeza yang digabung untuk
memberikan suatu makna yang khusus. Oleh itu, dalam proses kepemimpinan,
bahasa merupakan satu medium untuk meraih perhatian dan tindakan pengikut.
Menurut Munif (2008) "Bahasa kepemimpinan sebagai medium interaksi kelakuan
dalam konteks proses kepemimpinan tersebut berlangsung", Selain itu, beliau juga
mentakritkan bahawa bahasa kepemimpinan sebagai bahasa yang merupakan sistem
lambang berbentuk lisan atau tulisan digunakan oIeh pemimpin untuk mempengaruhi
tindakan pihak lain, melibatkan mereka dan mengagihkan kuasa supaya mereka
mengikut arahannya dengan rela hati melalui interaksi kelakuan yang bercorak
peribadi. Bahasa kepemimpinan rumah tangga dalam konteks kajian ini merangkumi

bahasa yang digunakan oleh Rasulullah SAW sebagai pemimpin rumah tangga dan
juga bahasa ungkapan perawi untuk menunjukkan kepemimpinan Rasulullah SAW.

1.8.2 Perawi dan Riwayat

Perawi dalam kajian ini Aisyah r.a .. Manakala riwayat dalam kajian ini ialah
ungkapan perawi tentang Rasulullah SAW sarna ada dalam bentuk perkataan
baginda atau selainnya yang disampaikan oleh perawi kepada perawi yang lain
hinggalah terkumpul dan dibukukan.

1.8.3 Analisis Wacana Kritis

Analisis Wacana Kritis (AWK) ialah satu teori wacana yang mempunyai orientasi
sosia!. Istilah kritis yang dinisbahkan kepada Fairclough (1992, 1995) bertujuan
menghubungkan bahasa dan elemen lain dalam kehidupan sosial secara sistematik

(Phillips & Jorgensen, 2002). Bahasa sebagai gambaran hubungan sosial kuasa dan
dominasi, serta gambaran ideologi dan kepercayaan, selain daripada menghubungkan
penglibatan bahasa dengan perubahan sosial yang progresif (Munif, 2008). Konsep
"kritis" di sini bukanlah untuk "mengkritik" hadis tetapi untuk menganalisis secara

kritis bahasa kepemimpinan Rasulullah SAW yang terdapat dalam wacana riwayat
Aisyah r.a. dengan menghubungkannya antara bahasa, wacana dan praktis sosia!.
Pendekatan Fairclough yang mengandaikan penggunaan bahasa dalam proses
komunikasi terkandung dalam Model Tiga Dimensi Fairclough (MTDF) iaitu
dimensi tekstual, dimensi amalan diskursif atau wacana, serta dimensi praktis
sosiobudaya. Menurut Phillips & Jorgensen (2002) teori dan metode yang
dikemukakan oleh beliau adalah yang paling berkembang untuk kajian komunikasi,
sosial dan budaya.

Pendekatan ini mengambil kira teks dalam bentuk tutur kata dan tulisan. Teks ialah

proses penghasilan teks, dengan menjadikan teks sebagai suatu sumber atau resource

kepada proses interpretasi. Analisis teks membentuk sebahagian daripada analisis
wacana yang meliputi analisis penghasilan dan interpretasi. Selanjutnya, wacana
pula merujuk kepada seluruh proses interaksi sosial yang sebahagian daripadanya,
termasuk juga proses penghasilan dan interpretasi. Namun begitu, proses-proses ini
tidak sempuma melainkan dikaitkan dengan konteks, iaitu penghasilan serta

interpretasi tentang kondisi atau praktis sosia!. Analisis sosial ini pula boleh diteliti
berdasarkan kepada tiga tahap, iaitu pertama, di mana ianya terhasil, kedua pada
aras institusi sosial dan ketiga pada aras masyarakat keseluruhannya. Menurut

Fairclough (1995) wacana tiga dimensi ialah dengan menganalisis secara serentak
dimensi tekstual, amalan wacana dan praktis sosial, melalui tiga aras analisis, iaitu
mendeskripsi, menafsir dan menjelaskan praktis sosial yang terkandung di dalam
wacana secara terperinci dan empirika!.

1.9 Struktur Tesis

Tesis ini terdiri daripada lima bab iaitu:

i- Bab Satu: Pendahuluan
ii- Bab Dua : Sorotan Literatur
iii- Bab Tiga : Metodologi
iv- Bab Empat : Ana1isis dan Perbincangan
v- Bab Lima: Rumusan dan Cadangan

1.10 Kesimpulan

Bab Pendahuluan ini membincangkan 1atar be1akang kajian, permasalahan, objektif,
persoalan kajian serta kepentingannya. Bab ini juga meletakkan batasan kajian serta

memberikan definisi operasional yang digunakan dalam kajian ini. Analisis bahasa

kepemimpinan daripada petunjuk Rasulullah SAW perlu ditonjolkan berbanding
pelbagai teori kepemimpinan Barat kerana baginda adalah sebaik-baik contoh dan
huraian kepada apa yang diredai oleh Allah SWT untuk mencapai keharmonian
rumah tangga.

